
Аннотация. Проведена оценка эффективности передвижной автономной фото 

тепловой установки подъема воды (ПАФТУПВ) по изменению заряда системы 

аккумулирования энергии и продолжительности работы. Использованы ПАФТУПВ 

мощностью 150 и 300 Вт. Проведено сравнение эффективности установок при 2 режимах 

(в режиме ФЭБ и ФТБ) работы и показано, что в режиме ФТБ производство воды 1,62 раза 

больше. 

фото-тепловая установка; насос; мощность; напряжение. 

Annotation. The efficiency of the autonomous moving photothermal water extraction 

system (AMPWES) was evaluated in terms of changing the energy storage system's charge and 

lifetime. Two AMPWES with power of 150 and 300W were used. A comparison was made 

between the two modes of the structures (PV and PVT modes) and it was shown that the water 

release was 1.62 times higher in the PVT mode. 

Key words. photovoltaic battery; photothermal battery; mobile autonomous photothermal 

installation; pump; power; voltage. 

Кириш. Қишлоқ хўжалигини сув билан таъминлашда ер ости сувларининг ҳиссаси 

катта. Ер ости сувларидан фойдаланиш сув чиқарувчи насослардан фойдаланишга 

асосланган ва суғориш аксарият ҳолларда марказлашган электр тармоғидан 

фойдаланилмоқда. Электр тақсимлаш тармоғи мавжуд бўлмаган, узоқда жойлашган ѐки 

электр тармоғида тез-тез узилишлар рўй бериб турадиган жойларда, дизел ва шунга 

ўхшаш ѐнилғини электр энергиясига айлантириб берувчи генераторлардан ѐки камдан-кам 

ҳоллардагина ФЭБлардан фойдаланилади. ФЭБлар асосида суғориш учун сув чиқариш 

насослари, қазиб олинадиган ѐқилғи асосидаги суғориш насосларига қараганда самарали 

ва иқтисодий жиҳатдан афзалдир [1].  

ФЭБлардан иқлим шароитлари ҳисобга олинмасдан фойдаланиш уларнинг 

самарадорлигига катта таъсир қилиши кўп ишларда қайд қилинган [2]. Таклиф 

қилинаѐтган ФИБ асосидаги АҲФСЧҚ ѐрдамида иссиқ ва қуруқ иқлим шароитларида 

фойдаланиш имкони туғулади.  Одатда қудуқлардан сув чиқаришда қуйидаги 

фотоэлектрик тизимлардан фойдаланилади. 

1.  Тўғридан – тўғри сув кўтарувчи тизим. Бу тизим техник хизмат кўрсатишни 

жуда кам талаб қиладиган ва арзон тизим ҳисобланади. 

2. Куннинг исталган вақтида сув кўтарувчи насоснинг ишлашини таъминлай 

оладиган  қувватдаги АФЭСЧҚ (аккумуляторли тизимлар) [3]. 

Айтиб ўтилган тизимларни бир - бири билан таққослаш ишлари кўп ишларда 

келтирилган ва тизимлар бир-биридан бир қатор устунликларга эга эканлиги қайд 

қилинган. Қуѐш фотоэлектрик сув насос тизими қазиб олинадиган ѐқилғи ва электр 

энергиясидан фойдаланишни сезиларли даражада камайтириш учун муҳим омилга 

айланмоқда. Фотоэлектрик сув насосларининг самарали ишлаши ФЭБнинг ишлаб 

чиқараѐтган қувват билан белгиланади. ФЭБ томонидан ишлаб чиқарилган қувватни 

қуйидаги (1) тенглама орқали ифодалаш мумкин [4]. 

                                                                   (1) 

Тизимнинг электр самарадорлигини ҳисоблаш учун кириш қувватини аниқлаш 

керак ва қуйидагича ифодаланади. 

                                                                   (2) 



бу ерда R- Қуѐш нурланиши (W/m
2
), S- ФЭБ юзаси (m

2
) 

Тизимнинг самарадорлиги ФЭБ чиқиш қувватининг, ФЭБ юзасига тушувчи 

қувватга нисбати билан аниқланади 

  
   

  
 
   

  
                                                         (3)  

Тажриба қурилмаси ва натижалари. Қудуқлардан сув чиқариш учун қуввати 150 

Вт бўлган ФЭБ асосидаги, қуввати 220 Вт ли ФИБ асосидаги ва қуввати 300 Вт булган 

ФЭБ билан жиҳозланган ФИБ асосидаги қурулмалар ва 250 Вт сув насоси билан тажриба 

синов ишлари олиб борилди. Тажриба Қашқадарѐ вилоятининг Деҳқонобод туманида 

38°20'51" географик кенгликда жойлашган Бешбулоқ қишлоғида 2022 йил июнь ойида 

олиб борилди. 

Сув чиқариш ишлари сув ҳарорати 12
0
С бўлган 15 метр чуқурликка эга қудуқдан 

фойдаланилди. ФИБ орқа юзасини максимал даражада совутиш таъминлаш мақсадида [5] 

келтирилган, параллел каналларининг геометрик ўлчамлари (кенглиги ва баландлиги) 1,5 

баравар юқори бўлган уяли поликорбонатдан фойдаланилди. Бу коллектордан сув чиқиши 

тезлигини ва ҳажмини бир неча марта оширишга ва шу билан ФЭБ ни совутиш 

самарадорлигини оширишга имкон беради. 

Қуввати 150 Вт ва 300 Вт ли ФЭБ асосидаги автоном ҳаракатланувчи 

фотоиссиқлик сув чиқариш қурулмалари 1-а ва б расмларда кўрсатилган. 

 
1-расм. а) Қуввати 150 Вт бўлган АҲФСЧҚ. б) Қуввати 300 Вт бўлган АҲФСЧҚ. 

150 Вт ва 300 Вт қувватли ФЭБ ва ФИБ ѐрдамида чуқурлиги 15 м бўлган қудуқдан 

сув чиқаришда таққослаш ишлари олиб борилди ва қурулмаларнинг ишлаш вақтлари, 

аккумуляторларнинг зарядланиш ҳолатлари ва сув чиқариш самарадорлиги  ўрганилди. 

Шуни такидлаш керакки, ўлчаш ишларини бошлашдан олдин, аккумуляторлар (электр 

сиғими 100 А соат бўлгггган кислотали аккумулятор) 12 соат давомида махсус зарядлаш 

мосламаси орқали тўлиқ (100%) зарядланиб, кучланиши бир-хил ҳолатга келтирилди, 

яъни 12,7 В ни ташкил қилди. 

2-расмда ФИБ ва ФЭБ лар асосидаги сув чиқариш қурулмалари захира 

аккумуляторларининг вақт давомидаги разрядларининг иш вақтидаги ҳолатлари 

келтирилган. Тажриба-синов ишлари эрталабки соат 10:00 дан бошланди. Расмдан 

кўриниб турибдики 150 Вт ФЭБ асосидаги АҲФСЧҚ билан сув чиқариш жараѐнида 

аккумулятор заряди вақт ўтиши билан тезроқ камайиб борган ва соат 12:40 да 

инвертернинг огоҳлантирувчи чироқлари ѐниб, насос сув чиқаришдан тўхтаган. Яъни  сув 

чиқариш 2 соат 40 мин давом этган. ФИБ асосидаги 150 Вт қувватли АҲФСЧҚ орқали сув 

чиқариш жараѐнида аккумулятор заряди ФЭБ никига қараганда узоқроқ давом этган,  соат 

10:00 да сув чиқариш бошланган ва соат 14:20 да насос сув чиқаришдан тўхтаган. Ишлаш 

давомийлиги эса 4 соат 20 минутни ташкил қилган. ФИБ асосидаги 300 Вт қувватли 

АҲФСЧҚ даги натижалар эса  самарали яъни  насос сув чиқаришни 17:40 тўхтатган. 

Ишлаш давомийлиги эса 7 соат 40 минутни ташкил қилган. 

2-расм. ФИБ ва ФЭБ лар асосидаги сув чиқариш қурулмалари захира 

аккумуляторларининг вақт давомидаги разрядларининг иш вақтидаги ҳолатлари 

Юқоридаги келтирилганлардан шуни такидлаш мумкинки 300 Вт қувватга эга  

ФИБ асосидаги АҲФСЧҚ си, 150 Вт ли ФЭБ ва ФИБ асосидаги АҲФСЧҚ ларига 

қараганда мос равишда  5 ва 3 соат 20 минутга кўп ишлаган. 

3-расмда бир марта тўла қувватланган аккумулятор (100 А/соат) дан фойдаланиб 

Қуввати 250 Вт бўлган сув насоси ѐрдамида чуқурлиги 15 м бўлган қудуқдан, қуввати 150 

Вт бўлган ФЭБ ва ФИБ асосидаги АҲФСЧҚ ҳамда 300 Вт қувватли АҲФСЧҚ лари орқали  

чиқарилган сув ҳажмлари келтирилган.  

 

3-расм. Қуввати 250 Вт бўлган сув насоси ѐрдамида чуқурлиги 15 м бўлган 

қудуқдан, қуввати 150 Вт бўлган ФЭБ , 150 Вт ва 300 Вт қувватли ФИБ асосидаги 

АҲФСЧҚ лари ѐрдамида чиқарилган сув ҳажмлари. 

150 Вт ФЭБ асосидаги АҲФСЧҚ да насос, аккумулятор кучланиши 12,7 В дан 11,3 

В га камайгунга қадар ишлаб, шу вақт давомида 3840 литр сув чиқарган. 150 Вт ФИБ 

асосидаги АҲФСЧҚ билан сув чиқарилганда насос, аккумулятор кучланиши 12,7 В дан 

10,5 В га камайгунга қадар ишлади ва шу вақт давомида 6240 литр сув чиқарилган. 

Қуввати 300 Вт ли АҲФСЧҚ да насос аккумулятор кучланиши 12,7 дан 10,5 В кўрсатгичга 

қадар ишладган ва шу вақт давомида 11040 литр сув чиқаришга эришган. 

Хулоса. Монокристалли кремнийли ФЭБ ва ФИБ асосидаги АҲФСЧҚ ларининг 

ишлаш давомийлигига кўра, сув чиқариш самарадорлиги таққослаш орқали  ўрганилганда  

АҲФСЧҚ нинг иш самарадорлиги ФЭБ га асосланган қурилмага қараганда чиқиш 

қувватининг юқори бўлиши аниқланди. 150 Вт ли ФИБ ва ФЭБ асосидаги АҲФСЧҚ 

ларнинг самарадорлиги шуни курсатдики, ФИБ асосидаги тизим, ФЭБ тизимига қараганда 

1.62 марта кўпроқ сув чиқаришга эришган. Қуввати 300 Вт бўлган АҲФСЧҚ эса, 150 Вт 

ли ФИБ асосли тизимга қараганда 1.76 марта кўп сув чиқаришга эришган. Қурулмаларни 

таққослаш ишлари шуни кўрсатдики АҲФСЧҚ дан фойдаланиш, қолган фотоэлектрик сув 

чиқарувчи қурулмаларга қараганда кун давомида ишлаш вақтининг узоқлигига, 

чиқарилган сув миқдорининг ҳажмига кура самаралироқ эканлигини такидлаш мумкин.   

